ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ
------ 2021 թվականի  N ------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ «ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ՓՈՐՁԱՔՆՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ՀԱՏԿԱՑՆԵԼՈՒ ՄԱՍԻՆ
     Համաձայն «Հայաստանի Հանրապետության բյուջետային համակարգի մասին» օրենքի 19-րդ և 23-րդ հոդվածի 3-րդ մասերի՝ Հայաստանի Հանրապետության կառավարությունը որոշում է.

1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N1 հավելվածի N2 աղյուսակում վերաբաշխում և N3 աղյուսակում լրացում և Հայաստանի Հանրապետության կառավարութան 2020 թվականի դեկտեմբերի 30-ի «Հա​յաստանի Հանրապետության 2021 թվա​կանի պետական բյուջեի կատարումն ապահո​վող միջոցառումների մասին» N 2215-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6, 7 և 8  հավելվածների:

2. Հայաստանի Հանրապետության շրջակա միջավայրի նախարարին՝ կազմակերպել սույն որոշման N8 հավելվածով նախատեսված գնման առարկաների սեփականության իրավունքով տրամադրումը «Շրջակա միջավայրի վրա ազդեցության փորձաքննական կենտրոն» պետական ոչ առևտրային կազմակերպությանը։

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հայաստանի Հանրապետության
              վարչապետ                                                                            Ն. Փաշինյան
ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ «ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ՓՈՐՁԱՔՆՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Ընթացիկ իրավիճակը և իրավական ակտի ընդունման անհրաժեշտությունը

«Շրջակա միջավայրի վրա ազդեցության փորձաքննական կենտրոն›› ՊՈԱԿ-ը (այսուհետ՝ ՊՈԱԿ) իրեն վերապահված լիազորություններն իրականացնում է «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք)  շրջանակներում` սահմանված ժամկետում և կարգով: Սակայն ներկայումս Հայաստանի Հանրապետությունում լայն թափ ստացած արդյունաբերական և շինարարական գործընթացները, որոնց հիմնադրութային փաստաթղթերը կամ նախատեսվող գործունեություննը ենթակա են շրջակա միջավայրի վրա ազդեցության գնահատման և փորձաքննության, էականորեն ավելացրեն են ՊՈԱԿ փորձաքննության ներկայացված փաթեթների քանակը: Ներկայումս ՊՈԱԿ-ում մուտքագրված է ավելի քան 200 նախագիծ, որտեղ աշխատում են ընդամենը 8 մասնագետ, 150-200.0 հազար դրամ աշխատավարձով, որոնք պարտավոր են 30 աշխատանքային օրվա ընթացքում տրամադրել փորձագիտական եզրակացություն։ Ներկայիս մասնագիտական ներուժով, հնարավոր է ուսումնասիրել և տրամադրել տարեկան ընդամենը 150-170 փորձագիտական եզրակացություն (1 մասնագետի հաշվով տարեկան կտրվածքով 21.5 եզրակացություն)։ 
Փորձաքննության ներկայացված հայտերի համեմատական վերլուծությունն՝ ըստ տարիների
	 
	2019
	2020
	2021թ. 7ամսում
	 

	Փորձաքննական եզրակացություն
	119
	135
	139
	

	Տեխնիկական առաջադրանք
	70
	45
	85
	

	Ընդամենը
	189
	180
	224
	 

	Փորձաքննության գործընթացում են
	 
	 
	 
	109 հայտ 


2021 թվականի համար մասնագետների թիվը 3-ով ավելացնելու դեպքում 1 մասնագետի հաշվով տարեկան ծանրաբեռնվածությունն՝ ըստ նախանական գնահատման կկազմի 22 փորձագիտական եզրակացություն։

2.
Առաջարկվող կարգավորման բնույթը

 Ստեղծված իրավիճակը կարգավորելու նպատակով, առաջարկվում է ՊՈԱԿ-ի հաստիքների թիվը ավելացնել 5-ով, այդ թվում՝ մասնագիտական բաժնում  3 փորձագետ, 1 իրավախորհրդատու և 1 վարորդ։ Վերջին 2 հաստիքի ավելացումը ևս պայմանավորված է ՊՈԱԿ-ի բնականոն գործունեությունն ապահովելու անհրաժեշտությամբ: 
· Հաշվի առնելով գործող հաստիքացուցակով սահմանված ամսական պաշտոնային դրույքաչափերի ցածր մակարդակը՝ վարչական մասի աշխատակիցների աշխատավարձերը ևս առաջարկվում է բարձրացնել 15-30.0 հազար դրամով՝ որոշակիորեն համապատասխանեցնելով տվյալ պաշտոնների համար սահմանված գործառույթներին, միաժամանակ ապահովելով համահարթեցման սկզբունքի կիրառումը։ 

· ՊՈԱԿ-ի արխիվի թվայնացումն ունի ռազմավարական նշանակություն: Այդ նպատակով անհրաժեշտ սարքավորումների մի մասն արդեն իսկ ձեռք է բերվել, սակայն ֆինանսական միջոցների սղության պատճառով գործընթացը չի շարունակվել: Նախագծով առաջարկվող ֆինասավորման շրջանակներում նախատեսվում է ձեռք բերել համապատասխան սկաներ, համակարգչային տեխնիկա և գրասենյակային գույք։

· Ելնելով վերոգրյալից՝ առաջարկվում է Հայաստանի Հանրապետության պետական բյուջեի պահուստային ֆոնդից 
· «Շրջակա միջավայրի վրա ազդեցության փորձաքննական կենտրոն›› ՊՈԱԿ-ին, համալրվող 5 հաստիքների 2021 թվականի սեպտեմբեր-դեկտեմբեր 4 (2021թ. սեպտեմբեր-դեկտեմբեր) ամիսների վարձատրության ապահովման, ինչպես նաև լրացուցիչ կապի ծառայությունների համար, հատկացնել 7,135.5 հազ. դրամ բյուջետային ծախսերի «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով,
·  ՊՈԱԿ-ի համար գրասենյակային գույք ու համակարգչային տեխնիկա ձեռք բերելու նպատակով 1016 ծրագրի 32001  «Շրջակա միջավայրի վրա ազդեցության փորձաքննական կենտրոն» ՊՈԱԿ-ի տեխնիկական հագեցվածության բարելավում» նոր միջոցառմանը 3,273.0 հազ.դրամ բյուջետային ծախսերի «Վարչական սարքավորումներ» հոդվածով:
3. Ակնկալվող արդյունքը

Որոշման նախագծի ընդունմամբ և համապատասխան ֆինանսական միջոցների առկայության դեպքում` 5 հաստիքի ավելացման պարագայում, առավել արդյունավետ կդարնա Օրենքով սահմանված ժամկետներում շրջակա միջավայրի վրա ազդեցության գնահատման և փորձագիտական եզրակացությունների տրամադրման գործընթացը։
4.
Նախագծի մշակման գործընթացում ներգրավված ինստիտուտները և անձինք


Շրջակա միջավայրի նախարարություն:

5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»

Նախագծի ընդունումը բխում է Կառավարության 2021-2026թթ. ծրագրի «4.10 Շրւակա միջավայրի պահպանություն» բաժնում ամրագրված ոլորտի առաջնահերթ ուղղությունների, այն է․ շրջակա միջավայրի վրա ազդեցության գնահատման և փորձաքննության համակարգի կատարելագործումը՝ հիմնված կանխարգելման սկզբունքի վրա, փորձաքննության որակի բարձրացմանն ուղղված գործուն մեխանիզմների ներդրմամբ»
